
B.2018 Nd.2 Ng.286 GVANGJSIH MINZCUZ BAUeufwen gangjgojeufwen gangjgoj bouxbien Moz Beibei

□ Sinh Guj / 辛古

□□ Veiz Daz cingjleix fanhoiz / 韦达整理翻译
Liuz Yozginh soucomz / 刘学军收集

Vahbeij Bouxcuengh
壮 族 谚 语

Gihbwnj Fanghloz NdeiGihbwnj Fanghloz Ndei
基 本 方 略 好

——Hag Cibgouj Daih Baugau
——学习十九大报告

255. Meh ciengx gouj dahlwg, lienz meh cib aen sim.256. Vunz gip simvueng, ma gip diuq ciengz.257. Gaeq hung mbouj yiemz haeux soiq, laeuz sang mbouj yiemz sa saeq.258. Vunz hung muengh ndaemnaz, lwgnyez muengh gvaqcieng.259. Byanouq biengj mbouj ndaej langh hung.260. Lwg lai meh hoj.261. Seiziq yawj dingqgangj, majhung yawj dungxcaiz.262. Bien iq fad ndaej vaiz hung dai.263. Naj bya miz gofaex, cungj miz roeg ma comz.264. Raemx unq dingj ndaej ruz, gyu hamz iep ndaej noh.265. Fwnmoenq didi buh cumx, rumznamz ci nanz sim liengz.266. Simvueng banh mbouj baenz saeh, simgip ep mbouj ndaej bya.267. Vaiz hung dik ndaej noh, laeuz gvangq baet ndaej haeux.268. Maxlaeuz caiq coengmingz, cix mbouj rox gej cag.269. Seng gouj boux lwgrwix, mboujyawx ciengx boux ndei he.270. Cij miz vaiz ap faex, baeq miz faex ap vaiz; cij miz gaeu geuj faex, baeqmiz faex geuj gaeu.271. Beixnuengx aeu caezsim, bouh soq aeu suenq cing.272. Beixnuengx lumj din fwngz, dangh raek nanz ndaej swnj.273. Set soh ep mbouj ndaej bya, rek roh cawj mbouj ndaej haeux.274. Lwg bonjfaenh naek hix nyienh aemq.275. Aeu ndaej mehsauj gaenx, dahgo hix hwnq caeux.276. Duzgvi gaej riu fw, ndaw raemx caemh doengz youq.277. Vamiuz mboujguenj haeux nanz lai, lwgnyez mboujguenj nanz baenz vunz.278. Goenglaux miz cienz, mboujyawx lwg miz caiz.279. Daemz gvangq mij bya uengj caeng raemx, bya hung mij fwnz uengj gagsang.280. Duzmax caiq byom hix beij ma hung.281. Oij caiq diemz beij mbouj ndaej dangz, vunz caiq ndei beij mbouj ndaejmeh.

282. Gaenx bienq gik ndaej vi, gik bienq gaenx hojnanz.283. Vunz lai dwg caengh, gaen liengx faen cing.284. Byaij lai baenz roen, rom lai bienq fouq.285. Ceh ndei ok miuz ndei, gaeu noengq dawz gve hung.
（caengz sat）

Miz namh cij miz faexDwg caenleixGwnz faex hai rim vaMboujlwnh guh gijmazRaeuz caezgyaAeu dangj daeuj dazyinx
有泥才有树
是真理
树上开满花
无论做什么
咱大家
要党来领导

Gensez ak guekgyaYendaivaBaengh roq laz mbouj ndaejRiengz dangj guh saed saehSaenqsim mizGuh ndaej vaiq youh ndei

建设强国家
现代化
光打锣不得
跟党干实事
信心有
做成快又好

Dangj naeuz mbaet ndaundeiqGak beixnuengxRaeuz gaq lae hwnj mbwnDangj naeuz coemj duzlungzCienz guek vunzCaez dawz saeng roengz haij
党说摘星星
各兄弟
咱架梯上天
党说捉蛟龙
全国人
齐拿罾下海

Dawz minz guh cungsimNdei gvaq gimRaeuz yaek aeu genhcizMboujlwnh guh gijmazMoix it seizCungj aeu vih lwgminz
人民为中心
贵过金
咱一定坚持
无论做什么
每一刻
都要为人民

Lwgminz dwg aen mbwnYawj baihgwnzMiz fwjhau cien fanhMbwn doek fwn daeuj rwedYawj lajbiengzCij miz fanhfaed mwn

人民是天空
在上面
有白云万千
天下雨来润
在地上
蕴万物生机

Lwgminz couhdwg namhMiz yingzyangjCiengx doenghduz doenghgoMiz namh daeuj ganq goqDaiq ndei laiFaexdiet rox hai va
人民就是地
有营养
养育动植物
泥土来呵护
真是好
铁树会开花

（caengz sat）

Rumz raeuj dauqma mbaw heu noengq,Rim ndoi va hoengz nanz dieb din.Laux gyaeu coz maj diendeih in,Coux cin ciep fuk youh bi moq.

